
HADD MA GHAMILNA GUSTIZZIERA TA’ HADD

Fil-qawl “jekk il-gemel jara hotobtu, jaga’ u jmut sobtu”, l-antenati taghna rnexxielhom
jiddeskrivu aspett fid-DNA taghna: li hafna drabi ahna aktar lesti biex naraw il-hotba tal-
proxxmu taghna milli hotbitna! Aktar naraw it-tibna f’ghajn il-proxxmu u ninsew it-travu li
hemm f’ghajnejna! Ghalhekk nissindikaw lill-proxxmu, nerfghulu salibu, u niggudikawh.
Donnu hawn min ghamel lilu nnifsu gustizzier u I-pjacir tieghu huwa li jiddikjara 1-kundanna
tal-mewt u jaqgta’ l-irjus.

Hekk gara dakinhar tan-nawfragju ta’ San Pawl. Meta Pawlu qabad zkuk niexfa u tefaghhom
fin-nar, u kien hemm lifgha li gabdet ma’ id Pawlu, in-nies tal-gzira bdew jghidu li “zgur kien
xi qattiel, ghax ghad li helisha mill-bahar, il-Gustizzja ma hallitux jghix” (Atti 27:4). In-nies
iggudikaw lil Pawlu fuq dak li kien jidher. Billi kien flimkien mal-habsin, mill-ewwel
iggudikawh qattiel u kkundannawh ghall-mewt. Imma kif is-soltu jinghad, l-apparenza
tinganna! Dan l-istess zball tan-nies ta’ dak iz-zmien naghmlu ahna llum meta nghaddu
gudizzji fuq il-proxxmu taghna skont dak li nosservaw minn barra.

Kien ghalhekk li fil-Linji-Gwida li tajna lis-sacerdoti dwar il-hidma pastorali ma’ dawk il-
mizzewgin li jinsabu fit-tieni relazzjoni, ahna ghidna: “Ma nistghux nghidu aktar li dawk
kollha li jinsabu f’qaghda hekk imsejha irregolari qed jghixu fl-istat tad-dnub il-mejjet,
imc¢ahhda mill-grazzja li tqaddes”. Ghalhekk hu possibbli li wiehed ikun f’qaghda oggettiva
ta’ dnub, imma ma jkollux fuq spallejh ir-responsabbilta morali. Hasra li frott tal-kultura li
ghandna li nghaddu lill-proxxmu mill-passatur fin taghna, bhal donnu xi whud isibuha difficli
biex jaccettaw dan it-taghlim. Ghalhekk, mhux ghax wiehed narawh ma’ dik jew mal-ohra,
nghagglu naqgtghu s-sentenza. Kif jikteb San Gwann: “Taghmlux haqq skont dak li jaraw 1-
ghajnejn, imma ghamluh skont is-sewwa” (7:14). Imma min jaf x’inhu s-sewwa fil-kaz tal-
persuna l-ohra? Huwa ghalhekk li 1-Papa Frangisku jghid: “Jien min jien biex niggudika lil
dak li jkun?”. F’kull kaz partikulari, huma l-individwu u Alla biss li jafu x’inhu s-sewwa. San
Pawl jghidilna: “Int li taghmel haqq minn haddiehor ma ghandek ebda skuza, int min int.
Ghax inti u taghmel haqq minn haddiehor tkun tikkundanna lilek innifsek, ladarba inti u
taghmel il-haqq, tkun taghmel l-istess” (Rum 2:1).

Imbaghad jidher li meta Pawlu wasal fuq xtutna, il-Maltin kellhom kuncett dejjaq ta’
gustizzja divina. Ghalihom il-gustizzja ta’ Alla kellha tifsira distributtiva (kulhadd jiehu dak
li hagqu) u punittiva jew vendikattiva — fis-sens li ladarba Pawlu kien (skont huma) qattiel,
kien hagqu l-mewt. Kif uriet certa reazzjoni negattiva ghal-Linji-Gwida li tajna dan l-ahhar
ahna l-Isqfijiet, ghaddew tant sekli u hafna llum ghadhom b’dan l-istess hsieb dwar il-
gustizzja — hemm min ged jirraguna li jekk Alla huwa gust, allura ma hemmx mahfra ghal
min ghamel zball irriversibbli fil-hajja taz-zwieg.

Imma kif jikteb Pawlu fl-Ittra lir-Rumani, il-gustizzja ta’ Alla dehret fi Kristu (Rum 3:21).
Kristu wriena li l-gustizzja ta’ Alla ghandha isem gdid — mizerikordja. Din hija l-akbar
rivelazzjoni. Alla huwa gust mieghu nnifsu meta bl-imhabba tieghu jerga’ jhabbeb lill-
bniedem mieghu. Fis-sens li meta Alla juri hniena maghna, huwa jaghmel gustizzja mieghu
nnifsu ghax jikxef min hu tassew — Alla hu Mhabba. Huwa minnu li kif jikteb San Pawl, ghad



jasal il-mument meta Alla “jhallas lil kulhadd skont ma jkun ghamel; jaghti 1-hajja ta’ dejjem
li dawk li jipperseveraw sal-ahhar fl-ghemil it-tajjeb u jkunu fittxew il-glorja u 1-gieh u I-
hajja” (Rum 2:7). Imma din mhix il-gustizzja li jitkellem dwarha Pawlu meta jghid li “issa
dehret il-gustizzja ta’ Alla”. Tal-ewwel hija 1-gustizzja li hemm tistenniena fil-futur; imma
bhalissa, dment li ghadna f’din id-dinja, il-gustizzja ta’ Alla hija hniena. Fil-persuna ta’ Gesii
Kristu, Alla ged juri hniena maghna. “Il-bnedmin kollha dinbu u ¢¢cahhdu mill-glorja ta’ Alla,
imma issa huma ggustifikati bil-grazzja tieghu 1i jaghtina minn rajh permezz tal-fidwa li
hemm fi Kristu. Lilu Alla kkostitwieh vittma ta’ espjazzjoni b’demmu permezz tal-fidi biex
b’hekk Alla issa juri I-gustizzja tieghu” (Rum 3:22-25).

Ma kienx bizzejjed ghal Alla li jahfer id-dnubiet, imma hu refa’ fuq spallejh id-dnubiet
taghna. Fil-fatt, Pawlu jikteb frazi dwar Kristu li ghal xi whud tista’ tinstema’ skandaluza:
“Dak li ma kienx jaf x’inhu dnub, Alla ghamlu dnub ghalina biex ahna nsiru fih gustizzja ta’
Alla” (2 Kor 5:21). Fiz-Zminijiet tan-Nofs diga kien hemm min ma setax jifhem kif Alla
talab il-mewt ta’ Ibnu biex ihabbeb il-bnedmin mieghu. Imma San Bernard jghid: “Ma kinitx
il-mewt tal-Iben li ghogbot lil Alla, imma r-rieda tieghu li joffri hajtu ghalina”. Ghalhekk ma
kinitx il-mewt ta’ Kristu li salvatna, imma l-imhabba u I-hniena tieghu li wassluh biex imut
ghalina.

Ta’ min jomghod din il-verita: Alla huwa gust meta, misjuq mill-imhabba u I-hniena, jaghmel
gust lill-bniedem midneb. Santu Wistin jikteb li 1-gustizzja ta’ Alla hija meta purament bil-
grazzja tieghu ahna nsiru gusti. Mhux ahna niggustifikaw lilna nfusna, imma huwa Alla li
jaghmilna gusti. Qeghdin fil-hames centinarju mill-bidu tar-Riforma li gab Luteru, u sew
niftakru li Luteru jistqarr li meta gharaf din it-tifsira ta’ gustizzja ta’ Alla, “hassejtni nitwieled
mill-gdid u bhal donnu rajt il-bibien tas-Sema jinfethu ghalija”. Ghalhekk, meta San Pawl
ged jghidilna li 1-gustizzja ta’ Alla dehret fi Kristu, qed jghidilna li fi Kristu dehret 1-imhabba
ta’ Alla ghalina. Nifhem li bhala bnedmin ahna nistghu ninfixlu quddiem din il-gustizzja ta’
Alla, ghax ahna nahsbu ta’ bnedmin — imma ma nistghux inzommu lil Alla milli jahseb bhala
Alla!

Dakinhar tan-nawfragju ta’ Pawlu, il-Maltin kellhom (u ghandna) kuncett differenti tal-
gustizzja divina minn dak tal-Vangelu, ghaliex ma kinux jafu lil Alla ta’ Gesu Kristu. Biex
jghinna niskopru min hu Alla, San Pawl jghidilna li huwa 1-“Missier ta’ Sidna Gesu Kristu”
(Rum 15:5). Huwa bizzejjed ghalina li nafu li Alla huwa Missier biex hekk nistghu nibdew
nifhmu I-mod kif jahseb Alla. Alla jahseb u jagixxi ta’ Missier. Dan huwa I-wic¢¢ specifiku ta’
Alla taghna. Ried ikun Gest Kristu biex jirrivelalna din il-verita.

Biex jiddeskrivilna l-paternita ta’ Alla, San Pawl jghidilna li ahna “salvati bil-grazzja,
permezz tal-fidi: u dan mhux bis-sahha taghkom, imma b’don ta’Alla; mhux bl-opri, biex
hadd ma jiftahar” (Efes 2:8). Mela mhux mertu taghna li jirnexxielna nieqfu fuq riglejna jew
insalvaw esperjenza ta’ zwieg (biex naghti ezempju), imma kollox huwa grazzja moghtija
lilna minn Alla Missierna b’xejn. L-imhabba tieghu tant tfawwar li jifrixha fuq il-bnedmin
kollha — imma I-bniedem huwa hieles li jaccettaha jew le.

U f’silta ohra fl-Ittra lir-Rumani, San Pawl jikteb: “Meta ahna konna bla sahha, Kristu, meta
wasal iz-zmien, miet ghall-hziena... Alla wriena l-imhabba tieghu meta Kristu miet ghalina,
ahna li konna ghadna midinbin. Kemm aktar u aktar issa li ahna ggustifikati b’demmu,
insalvaw permezz tieghu mill-korla ta’ Alla. Jekk meta konna ghadna ghedewwa ta’ Alla
thabbibna mieghu bis-sahha tal-mewt ta’ Ibnu, kemm aktar issa, li ahna hbieb mieghu,
insalvaw permezz tal-hajja tieghu?” (Rum 5:6-10). Ghalhekk Alla habbna meta konna ghadna



midinbin. Ma gghadx jistenna li ahna nikkonvertu u nsiru gaddisin biex imbaghad ihobbna.
Hekk hija 1-imhabba jew il-gustifikazzjoni tieghu li mbaghad ghandha 1-qawwa li taglaghna
minn certi sitwazzjonijiet.

Ghalhekk ma ghandniex ghalfejn la nitkazaw u langas niehdu skandlu meta 1-Knisja Omm
ged tghidilna 1i Alla ged joffri l-hniena u l-mahfra anki lil dawk li ghamlu xi nuqqas
irreparabbli fil-hajja affettiva taghhom. Kif jghallem Missierna Pawlu, huwa Alla li salvana
bil-grazzja — ahna salvati mhux bis-sahha jew il-merti taghna, imma b’don minn Alla.

[1-Papa Frangisku ghazel bhala motto 1-kliem “Miserando atque eligendo — Alla kien hanin
mieghi u ghalhekk ghazilni”. Dan nistghu napplikawh ukoll ghal Pawlu ta’ Tarsu li wara 1-
esperjenza li kellu fit-triq ta’ Damasku, seta’ jghid: “Alla wera hniena mieghi u ghamilni
appostlu”. Imma dan l-istess kliem jista’ joqghod fuq xofftejna: hija l-hniena ta’ Alla li meta
naqghu terga’ twaqqafna fuq riglejna! Ha tkun il-grajja tan-Nawfragju ta’ Missierna
opportunita biex ahna lkoll nghassu fugna nfusna halli ma niggudikaw lil hadd skont I-
apparenza — jekk huwa veru li mhux kulma jleqq huwa deheb, dagstant iehor mhux kulma
jleqq@ huwa landa. Niftakru li meta naghmlu haqq minn haddiehor, inkunu qgeghdin
nikkundannaw lilna nfusna — hallina mill-hotba tal-proxxmu taghna, ghax jekk il-gemel jara
hotobtu jaga’ u jmut sobtu!

Fl-istess waqt nixtarru aktar it-tifsira rivoluzzjonarja tal-gustizzja ta’ Alla kif jghallimhielna
San Pawl — proprju ghaliex huwa gust, Alla lest li jghinna naghtu bidu gdid. Meta ahna
nirriflettu fuq dan it-taghlim sabih u profond, ma nistghux ma nibdlux l-attitudni taghna
quddiem il-bniedem dghajjef — quddiem il-bniedem imgarrab li seta’ dineb imma jixtieq
jerga’ jibda jikteb pagna gdida f’hajtu. Dan jghodd ukoll ghal min jinsab f’qaghda li ma jistax
jerga’ lura minnha — anki ghax jaf fil-kuxjenza tieghu li jekk jerga’ lura, ser jerga’ jaga’ fi
htija gdida (Kriterji, art. 5). Lil din il-persuna wkoll il-Mulej jaf jaghtiha I-grazzja biex tghix
fi hbiberija mieghu minkejja li tkun f’dik il-qaghda.



